
 
 

VENDIM  

 

 

 

Data e miratimit: 17 gusht 2012 

 

Lënda nr. 243/09 

 

Bozhidarka BUHA 

 

kundër  

 

UNMIK-ut  

 

 

Paneli Këshillëdhënës për të Drejtat e Njeriut, i mbledhur më 17 gusht 2012, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN  

 

Të ndihmuar nga  

Z. Andrey ANTONOV, zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

  

1. Ankesa u parashtrua më 22 prill 2009 dhe u regjistrua më 30 prill 2009. 

 

2. Më 8 qershor 2009, Paneli kërkoi nga ankuesja të paraqesë informacione 

plotësuese. Më 21 shtator 2009 Paneli mori dokumentacionin plotësues nga 

ankuesja. Paneli bëri kërkesë për informacione edhe më 21 dhjetor 2010. Lidhur 

me këtë kërkesë Paneli nuk mori asnjë përgjigje.  

 

3. Më 15 maj 2012, Paneli kërkoi informacione nga Agjencia Kosovare e Pronës 

(AKP). AKP-ja e ofroi përgjigjen më 16 maj 2012. 

4. Më 16 maj 2012, Paneli e kontaktoi ankuesen me telefon dhe mori informacione 

shtesë nga ajo. 

 

II. FAKTET  

 

5. Ankuesja është ish banore e Kosovës, e cila aktualisht jeton në Serbi. Ajo 

pretendon se bashkëshorti i saj tani i zhdukur ishte pronar i një pasurie të 

paluajtshme në lagjen Ulpijana të Prishtinës. Ankuesja jetoi në atë pronë deri më 

22 mars 1999, kur ajo u largua nga Kosova. 

 

6. Ankuesja thekson se më vonë banesa ishte uzurpuar në mënyrë të paligjshme dhe 

se uzurpuesi nuk kishte paguar qira. 

 

7. Ankuesja po ashtu thekson se e kishte shitur banesën në një datë të papërcaktuar.    

 

 

III. ANKESA  

 

8. Ankuesja pohon se ajo nuk ka marrë qira nga kjo pronë. Ajo pretendon se, si 

pasojë e kësaj është shkelur e drejta e saj për mbrojtjen e pronës sipas nenit 1 të 

Protokollit nr. 1 të Konventës Evropiane për të Drejtat e Njeriut.  

 

 

IV. LIGJI 

 

9. Para se të shqyrtohet rasti për bazueshmërinë e tij Paneli duhet të vendosë nëse do 

ta pranojë rastin duke marrë parasysh kriteret për pranim të përcaktuara në nenet 

1, 2 dhe 3 të Rregullores së UNMIK-ut nr. 2006/12.  

 

10. Sipas nenit 3.1 të Rregullores së UNMIK-ut nr. 2006/12, Paneli mund të trajtojë 

një çështje vetëm “pasi të ketë konstatuar se janë ndjekur të gjitha rrugët tjera në 

dispozicion për rishikim të shkeljeve të pohuara”. 

 

11. Paneli thekson se kërkesë për këtë pronë specifike nuk i është bërë as Drejtorisë 

për çështje banesore pronësore as pasardhësit të saj, AKP-së. Ankuesja as nuk 

thekson se ka parashtruar ankesë në gjykatë kundër siç pohon uzurpuesve të 

paligjshëm të banesës. Në të vërtetë ankuesja nuk ka treguar se cilat hapa ajo i ka 

ndërmarrë për të kërkuar formalisht kthimin e pronës së saj apo pagesën e qirasë, 

në periudhën para se ajo ta shiste pronën.  

 

12. Prandaj, Paneli konsideron se ankuesja nuk ka shterur mjetet që i ka pasur në 

dispozicion për rishikim, ashtu siç kërkohet me nenin 3.1 të Rregullores së 

UNMIK-ut nr. 2006/12 (shih për një rast të ngjashëm, Paneli Këshillëdhënës për 

të Drejtat e Njeriut, Lajoviç, nr. 09/08, vendim i 19 shkurtit 2012, §§ 31-35). 

 

PËR KËTO ASRYE, 

 

Paneli unanimisht, 

 

E SHPALL ANKESËN TË PAPRANUESHME. 

 

 

 

 

Andrey ANTONOV             Marek NOWICKI 

Zyrtar ekzekutiv         Kryetar   

